
ABSTRAK

Gentian kelapa sawit ialah gentian yang diestrak daripada buah kelapa sawit
yang kosong dimana semasa proses pembuatan gentian kelapa sawit, tandan buah
kelapa sawit kosong perlu diparut dan dipisahkan sehingga menjadi halus dan kering.
Pada masa kini, gentian kelapa sawit telah banyak digunakan dalam pelbagai industri
dimana gentian itu adalah mudah dihasilkan serta menjimatkan kos perbelanjaan.
Objektif kajian ini dijalankan untuk mengkaji sifat mekanikal dan sifat fizikal ke atas
komposit diperkuat gentian kelapa sawit. Untuk mencapai objektif di atas, skop telah
dilakukan dengan mengenalpasti ciri-ciri dan sifat komposit diperkuat gentian kelapa
sawit, menggunakan kaedah pemprosesan yang bersesuaian iaitu penghasilan melalui
proses campuran gentian kelapa sawit, poliester dan penguat untuk menghasilkan
komposit diperkuat gentian kelapa sawit dan mengendalikan teknik untuk analisis
bahan iaitu sifat mekanikal dan sifat fizikal ke atas komposit diperkuat gentian
kelapa sawit melalui ujian tegangan, ujian kadar serap air dan ujian ketumpatan
pukal. Terdapat enam sampel komposit yang diperkuat yang berlainan komposisi
gentian bermula dari 10%, 20%, 30%, 40%, 50% dan 60% gentian kelapa sawit
dihasilkan. Hasil kajian ini mendapati sampel C komposit yang diperkuat gentian
kelapa sawit dengan 30% gentian kelapa sawit adalah sampel yang mempunyai sifat
mekanikal yang terbaik iaitu mempunyai kekuatan alah dan kekuatan tegang yang
paling tinggi dengan nilai bacaan sebanyak 19.49 MPa dan nilai modulus elastik
1705.68 MPa. Sampel C komposit yang diperkuat gentian kelapa sawit mempunyai
nilai optimum kadar serap air sebanyak 12.07% dan juga nilai optimum ketumpatan

pukal 43.23.

ABSTRACT

Oil palm fiber is the fiber extracted from palm fruits which are empty and
during the process of oil palm fiber, oil palm empty fruit bunches must be shredded
and separated so that a smooth and dry. At present, oil palm fiber have been widely
used in various industries where the fiber is easy to manufacture and cost
expenditure. The objective of this study was undertaken to investigate the
mechanical and physical properties of oil palm fiber reinforced composites and to
achieve the objectives above, the scope has been done to identify the characteristics
and properties of fiber reinforced composite palm oil using appropriate methods of
processing the mixture through the production of oil palm fiber, polyester and
hardener to produce oil palm fiber reinforced composites and techniques for analysis
of the mechanical and physical properties of oil palm fiber reinforced composites by
tensile test, testing the water absorption and bulk density tests. There are six samples
of the composites of different fiber composition from 10%, 20%, 30%, 40%, 50%
and 60% of oil palm fiber is produced. The findings showed that samples C of oil
palm fiber reinforced composites with 30% oil palm fiber is a sample that has the
best mechanical properties that have a yield strength and tensile strength with the
highest readings of 19.49 MPa and the value of elastic modulus is 1705.68 MPa.
Sample C composite reinforced palm fibers have optimum water absorption rate of

12.07% and the optimum value for bulk density is 43.23.

BAB 1

PENGENALAN

1.1 Latar belakang kajian

Penggunaan gentian semulajadi sebagai pengukuh dalam komposit polimer
semakin mendapat perhatian dan telah digunakan untuk aplikasi teknikal dalam
industri automotif dan pembungkusan. Sumber biojisim dari gentian semulajadi
adalah sumber yang boleh diperbaharui dan boleh diperolehi dengan mudah pada
harga yang murah berbanding gentian sintetik. Oleh itu, ia berpotensi menggantikan
gentian sintetik yang memerlukan kos yang tinggi seperti gentian kaca, boron, Kevlar

dan lain-lain lagi.(Bledzki dan Gasan, 1999)

Gentian lignoselulosik digunakan sebagai pengganti kepada gentian kaca
sebagai pengukuh dalam komposit semakin mendapat perhatian daripada para
penyelidik. Hal ini adalah kerana gentian semulajadi ini menawarkan beberapa

kelebihan berbanding penggunaan gentian kaca disebabkan oleh kosnya yang rendah,



kualiti yang bermutu tinggi, lebih ringan, mudah diproses, mempunyai permukaan
kimia yang reaktif selain daripada dibuang atau dibakar sahaja sekiranya tidak

digunakan.(Abdul Khalil et a/,2001).

Kelapa sawit terdiri daripada dua spesies Arecaceae atau famili palma yang
digunakan untuk pertanian komersil dalam pengeluaran minyak kelapa sawit. Kelapa
sawit afrika, Elaeis guineensis, berasal dari Afrika barat di antara Angola dan
Gambia, manakala kelapa sawit amerika, Elaeis oleifera, berasal dari Amerika
Tengah dan Amerika Selatan. Kelapa sawit ialah salah satu jenis tumbuhan yang
boleh diproses untuk menghasilkan minyak serta boleh digunakan sebagai bahan

mentah untuk diproses menjadi gentian melalui kaedah yang tertentu (Munzir, 2008).

Gentian kelapa sawit ialah gentian yang diestrak daripada buah kelapa sawit
yang kosong dimana semasa proses pembuatan gentian kelapa sawit, tandan buah
kelapa sawit kosong perlu diparut dan dipisahkan sehingga menjadi halus dan kering.
Pada masa kini, gentian kelapa sawit telah banyak digunakan dalam pelbagai industri
dimana gentian itu adalah mudah dihasilkan serta menjimatkan kos perbelanjaan.

(Munzir,2008)

Proses pembuatan gentian kelapa sawit tidak melibatkan atau didedahkan
kepada bahan kimia dan pada beberapa tahun yang lalu, tandan buah kelapa sawit
yang kosong telah digunakan sebagai baja dimana proses pembakaran tandan buah
kelapa sawit kosong dijalankan sehingga menjadi debu. Kaedah konvensional
melalui pembakaran sisa tandan buah kelapa sawit ini telah mengakibatkan masalah
pencemaran udara dan Jabatan Alam Sekitar telah melarang proses ini daripada terus
dijalankan. Gentian kelapa sawit telah dikenalpasti sebagai gentian yang mempunyai
piawai kelas pertama atas beberapa faktor yang telah diketahui seperti mempunyai
kekuatan dan kestabilan yang tinggi serta gentian kelapa sawit juga boleh diproses

dengan mudah ke dalam pelbagai bentuk dan dimensi.(Munzir,2008).

Dalam kajian ini, gentian kelapa sawit didapati adalah bersih, biodegradasi,
dan adalah gentian yang sesuai untuk membuat pelbagai bahan seperti tilam, kusyen

kereta, bahan penebat, dan bahan komposit. Penghasilan gentian kelapa sawit adalah

bergantung kepada produk yang hendak dihasilkan dan juga mempengaruhi panjang
gentian kelapa sawit yang hendak digunakan.(Munzir,2008)

1.2 Objektif

Objektif kajian ini dijalankan untuk mengkaji sifat mekanikal dan sifat

fizikal ke atas komposit diperkuat gentian kelapa sawit.

1.3 Pernyataan masalah

Di seluruh dunia, permintaan biojisim semakin meningkat dengan cepat
dimana biojisim itu meliputi batang kelapa sawit dan daun, gentian buah sawit dan
hasil sisa kilang minyak kelapa sawit. Pada masa kini, penggunaan biojisim tidak
kurang dimanfaatkan tetapi sering menyebabkan pencemaran dan terdapat kes
dimana hasil sisa kelapa sawit telah dibakar sehingga menjadi abu dan seteruskan
dijadikan baja. Bagaimanapun, terdapat alternatif lain untuk memanfaatkan
penggunaan hasil sisa kelapa sawit seperti menghasilkan gentian kelapa sawit yang
boleh menambahkan mutu produk. Sebagai contoh yang boleh diambil, tandan
kelapa sawit didapati adalah bersih, biodegradasi, dan adalah gentian yang sesuai
untuk membuat pelbagai bahan seperti tilam, kusyen kereta, bahan penebat, dan
bahan komposit tetapi tandan kelapa sawit juga mempunyai sifat yang boleh
menjejaskan sisa daripada kelapa sawit iaitu kadar air yang tinggi akan member
kesan kepada sifat gentian dan juga menyebabkan kerosakan. Penghasilan gentian
kelapa sawit boleh mengurangkan peningkatan sisa buangan dan boleh menjamin
kebersihan alam sekitar disamping dapat juga menggantikan gentian sintetik kepada

gentian semulajadi yang boleh menjimatkan kos perbelanjaan.



14 Skop kajian

Untuk mencapai objektif di atas, skop berikut telah dikenalpasti:

1. Mengenalpasti ciri-ciri dan sifat komposit diperkuat gentian kelapa
sawit.
2. Menggunakan kaedah pemprosesan yang bersesuaian untuk

menghasilkan komposit diperkuat gentian kelapa sawit.

3. Mengendalikan teknik untuk analisis bahan, sifat mekanikal dan sifat

fizikal ke atas komposit diperkuat gentian kelapa sawit.



BAB 11

KAJIAN ILMIAH

2.1 Kelapa Sawit

Kelapa sawit (Elaeis guaineensis) ialah merupakan satu tanaman ladang yang
penting dan menjadi sumber ekonomi di Malaysia. Hasil utama yang diperoleh
daripada kelapa sawit ialah ialah dalam penghasilan minyak kelapa sawit yang
diestrak daripada buah kelapa sawit. Kesan daripada penghasilan minyak kelapa
sawit telah menghasilkan sejumlah besar sisa pepejal iaitu sisa yang terdiri daripada
sejumlah besar bahan lignoselulosa seperti daun kelapa sawit, batang kelapa sawit
dan tandan buah kosong kelapa sawit. Hasil kajian mendapati terdapat 7.0 juta tan
batang kelapa sawit, 26.2 juta tan daun kelapa sawit dan 23% daripada tandan buah
kosong diproses di kilang kelapa sawit. (Lua dan Gua,1998).

